
ՀԻՄՆԱՎՈՐՈՒՄ

ՀՅՈՒՍԻՍ-ՀԱՐԱՎ ՃԱՆԱՊԱՐՀԱՅԻՆ ՄԻՋԱՆՑՔԻ ՆԵՐԴՐՈՒՄԱՅԻՆ ԾՐԱԳԻՐ – ԾՐԱԳԻՐ 3-Ի ՇՐՋԱՆԱԿՆԵՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱԳԱԾՈՏՆԻ ԵՎ ՇԻՐԱԿԻ ՄԱՐԶԵՐԻ ՎԱՐՉԱԿԱՆ ՍԱՀՄԱՆՆԵՐՈՒՄ ԳՏՆՎՈՂ ՈՐՈՇ ՏԱՐԱԾՔՆԵՐԻ ՆԿԱՏՄԱՄԲ ՀԱՆՐՈՒԹՅԱՆ ԳԵՐԱԿԱ ՇԱՀ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Իրավական ակտի ընդունման անհրաժեշտությունը.
Նախագծի նպատակն է Հյուսիս-հարավ ճանապարհային միջանցքի ներդրումային ծրագիր-Ծրագիր 3-ի շրջանակներում Թալին-Լանջիկ ճանապարհահատվածի վրա առկա հաղորդակցուղիների տեղափոխման համար անհրաժեշտ տարածքները ճանաչել հանրության գերակա շահ։ 

	Կարգավորման հարաբերությունների ներկա վիճակը և առկա խնդիրները․
«Հանրության գերակա շահերի ապահովման նպատակով սեփականության օտարման մասին» օրենքի  4-րդ հոդվածի 2-րդ մասի «բ», «զ» պարբերությունների համաձայն՝ գերակա հանրային շահը կարող է հետապնդել հետևյալ նպատակները՝ Հայաստանի Հանրապետության միջազգային պայմանագրերով նախատեսված պարտավորությունների կատարման, տրանսպորտի, հաղորդակցության ուղիների զարգացման բնագավառում համապետական կարևոր նշանակություն ունեցող ծրագրերի իրականացման ապահովումը։
 Հայաստանի Հանրապետության համար առաջնահերթ ռազմավարական խնդիրներից է Հյուսիս-հարավ ճանապարհային միջանցքի ներդրումային ծրագրի, այդ թվում Ծրագիր 3-ի (այսուհետ՝ Ծրագիր) շրջանակներում Թալին-Լանջիկ 18.7 կմ (այսուհետ՝ Ճանապարհ) երկարությամբ ճանապարհի վերակառուցման ծրագրի իրագործումը։ 
Ծրագրի նպատակն է վերականգնել և արդիականացնել հյուսիսից հարավ ձգվող ճանապարհը՝ առկա երկուղի ճանապարհը վերածելով միջազգային ստանդարներին համապատասխանող 1-ին կարգի քառուղի ճանապարհի, ներառյալ նոր արհեստական կառույցների, տրանսպորտային հանգույցների կառուցումը, ճանապարհահատվածի կարևորագույն տեղամասերի և հիմնական հանգույցների լուսավորության իրականացում։ 
Ծրագրի շրջանակներում նախատեսված են նաև Ճանապարհի վրա առկա հաղորդակցուղիների տեղափոխման աշխատանքներ, քանի որ Ծրագրի շրջանակներում կիրառվող՝ ՀՀ կառավարության 2010 թվականի սեպտեմբերի 16-ի N 1274-Ն որոշմամբ հաստատված «Հողերի օտարման և տարաբնակեցման շրջանակը և դրա փոխհատուցման սկզբունքները»  N 3 հավելվածի պահանջների համաձայն՝  ճանապարհի շինարարության արդյունքում ազդակիր հաղորդակցուցիների (ջրագծեր, գազատարեր, էլ․ գծեր, կապի մալուխներ) սեփականատերերը հանդիսանում է ազդեցության ենթակա անձ, որոնց կորուստները ենթակա են հատուցման։ 
	Ազդակիր հաղորդակցուղիները տեղափոխման համար նախատեսված տարածքները հանդիսանում են այլ անձանց սեփականություն, առանց որոնց օտարման հնարավոր չէ ապահովել Ծրագրի իրակագործումը։
Հիմք ընդունելով վերոգրյալը՝ նախագծով առաջարկվում է Թալին- Լանջին ճանապարհահատվածի վրա առկա հաղորդակցուղիների տեղափոխման համար անհրաժեշտ՝ ՀՀ Արագածոտնի մարզի Թալին համայնքի Թալին, Մաստարա բնակավայրերի և ՀՀ Շիրակի մարզի Անի համայնքի Լանջիկ, Սառնաղբյուր բնակավայրերի տարածքում գտնվող ընդհանուրը 276 միավոր հողամասերի ազդակիր հատվածները ճանաչել հանրության գերակա շահ և հաստատել դրանց օտարման գոտին։
Օտարվող սեփականության ձեռք բերողը Հայաստանի Հանրապետությունն է, որի անունից հանդես է գալիս «Ճանապարհային դեպարտամենտ» հիմնադրամը։
     Օտարվող սեփականության օտարման գործընթացը սկսելու վերջնաժամկետն է սահմանվել 2027 թվականի մարտի 1-ը։ 

 Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
	Նախագիծը լրացուցիչ ֆինանսական միջոցների անհրաժեշտություն և ՀՀ պետական բյուջեի եկամուտներում և ծախսերում փոփոխություններ չի առաջացնում: 
	Որոշումից բխող ծախսերը կատարվելու են   Հյուսիս-հարավ ճանապարհային միջանցքի ներդրումային ծրագրի Հողերի օտարման և տարաբնակեցման ծրագրի (այսուհետ՝ ՀՕՏԾ) իրականացման համար «Ճանապարհային դեպարտամենտ» հիմնադրամում առկա  միջոցների մնացորդի հաշվին: 
	 «Ճանապարհային դեպարտամենտ» հիմնադրամը, ինչպես նաև վերջինիս իրավանախորդ «Հյուսիս-հարավ ճանապարհային միջանցքի ներդրումային ծրագրի իրականացման» ՊՈԱԿ-ը հանդիսանալով Հյուսիս-հարավ ճանապարհային միջանցքի ներդրումային ծրագրի բոլոր տրանշներն (այսուհետ՝ Ծրագիր) իրականացնող կազմակերպություններ՝ միաժամանակ Ծրագրի շրջանակներում ՀՀ կառավարության համապատասխան որոշումների համաձայն Հայաստանի Հանրապետության (ձեռքբերողի) անունից իրականացրել են հանրության գերակա շահ ճանաչված հողերի օտարման, այդ թվում՝ փոխհատուցումների վճարման գործընթացը։ 
	Վճարման գործընթացի իրականացումն ապահովելու համար ՊՈԱԿ-ին հատկացվել են համապատասխան ֆինանսական միջոցներ, մասնավորապես՝ ՀՀ կառավարության 12․06․2014թ․ թիվ 603-Ն որոշմամբ հատկացվել են ֆինանսական միջոցներ՝ Ծրագիր 2-ի ՀՕՏԾ շրջանակներում վճարումներ կատարելու համար։ Հետագայում, պետական բյուջեով համապատասխան միջոցներ են նախատեսվել նաև Ծրագիր 3-ի ՀՕՏԾ ծրագրի շրջանակներում փոխհատուցումներ տրամադրելու նպատակով: Հաշվի առնելով Ծրագրի իրականացման ընթացքում կառուցվող ճանապարհի նախագծի բազմաթիվ փոփոխությունները, որոնց արդյունքում լրացուցիչ հողամասերի օտարումների անհրաժեշտություն է առաջացել, ՀՕՏԾ-ի իրականացման համար հատկացված միջոցները մնացել են ՊՈԱԿ-ում՝ արագ և սեղմ ժամկետում փոխհատուցումները վճարելու համար: ՊՈԱԿ-ի վերակազմակերպման արդյունքում նշված գումարների մնացորդը փոխանցվել է «Ճանապարհային դեպարտամենտ» հիմնադրամին: 
	Նշված ֆինանսական միջոցները օգտագործվել են բացառապես Ծրագրի ՀՕՏԾ իրականացման նպատակներով: Նշված տարիների ընթացքում Ծրագիրն անցել է ամենամյա ֆինանսական աուդիտ և Ծրագրի ՀՕՏԾ-ի շրջանակներում ծախսված գումարների մասով անհամապատասխանություններ չեն արձանագրվել։ 

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
ՀՀ կառավարության 2021-2026թթ. ծրագրի 3-րդ բաժնի 3․2 կետի համաձայն՝ ճանապարհաշինության բնագավառում ՀՀ կառավարության ռազմավարական խնդիրներից են՝ Հյուսիս-հարավ ճանապարհային միջանցքի Տրանշ 3 (ԹալինԼանջիկ՝ 18,7 կմ, Լանջիկ-Գյումրի՝ 27,5 կմ, ընդհանուր երկարությունը՝ շուրջ 46,2 կմ) ճանապարհահատվածների վերակառուցման աշխատանքների իրականացում և ծրագրի ավարտ։ 

Նախագծի ընդունման ակնկալվող արդյունքը․
Նախագծի ընդունման արդյունքում օրենքով սահմանված կարգով՝ նախնական համարժեք փոխհատուցմամբ կօտարվեն Թալին- Լանջին ճանապարհահատվածի վրա առկա հաղորդակցուղիների տեղափոխման համար անհրաժեշտ տարածքները, ինչը հնարավորություն կտա ապահովել Ծրագրի բնականոն ընթացքը և միջազգային պայմանագրով ստանձնած պարտավորությունների պատշաճ կատարումն։ 

[bookmark: _GoBack]
